
Vrhovni sud Federacije Bosne i Hercegovine u Sarajevu, odlucuju¢i o zahtjevu
Op¢inskog suda u Tuzli za rjeSavanje spornog pravnog pitanja od 19.10.2017. godine, na osnovu
odredbe ¢lana 61c. stav (1) Zakona o parnicnom postupku (,,Sluzbene novine FBiH* broj 53/03,
73/05, 19/06 i 98/15 — dalje: ZPP), te odredbe ¢lana 18. Pravilnika o unutrashjem sudskom
poslovanju Federacije Bosne i Hercegovine i Bréko Distrikta (,,Sluzbeni glasnik BiH®, broj 66/12
i 40/14) u sjednici Gradanskog odjeljenja odrzanoj 20.12.2017. godine donio je:

ODLUKU

Odbacuje se zahtjev Op¢inskog suda u Tuzli za rjeSavanje spornog pravnog pitanja broj:
32 0Rs 311163 17 Rs od 19.10.2017. godine koji glasi:

“da Vrhovni sud Federacije Bosne i Hercegovine, u smislu odredbe ¢l. 10. tac. c. st. 4.
Ustava FBiH pred Ustavni sud Federacije Bosne i Hercegovine predo¢i ustavno pitanje
ocjene ustavnosti Zakona o visokom obrazovanju Tuzlanskog kantona (Sl.novine TK
broj 7/2016) i Izmjena i dopuna Zakona o visokom obrazovanju Tuzlanskog kantona
(Sl.novine TK broj 10/2016)”.

Obrazlozenje

Op¢inski sud u Sarajevu uz dopis broj: 32 0 Rs 311163 17 Rs od 19.10.2017. godine
(primio ovaj sud 23.11.2017.) dostavio je ovom sudu predmet broj: 32 0 Rs 311163 17 Rs radi
trazenja misljenje povodom prijedloga tuziteljice za reSavanje Spornog pravnog pitanja.

Odredbom ¢lana 61a. stav (1) ZPP! propisano je ako u postupku pred prvostepenim
sudom u veéem broju predmeta postoji potreba za zauzimanje stava o spornom pravnom pitanju
koje je od znacaja za odlucivanje o predmetu postupka pred prvostepenim sudovima, prvostepeni
sud ¢e po sluzbenoj duznosti ili na prijedlog stranke zahtjevom pokrenuti postupak pred
Vrhovnim sudom Federacije BiH radi rjeSavanja spornog pravnog pitanja.

Prema odredbi ¢lana 61b. stav (1) ZPP propisano je da zahtjev treba sadrzavati kratak
prikaz utvrdenog stanja u konkretnoj pravnoj stvari, navode stranaka o spornom pravnom pitanju
i razloge zbog kojih se sud obraca sa zahtjevom za rjeSavanje spornog pravnog pitanja, kao i
duZnost suda da uz zahtjev prilozi i sopstveno tumacenje spornog pravnog pitanja.

!, Sluzbene novine F BiH* broj 53/03, 73/05, 19/06 i 98/15



Odredbom ¢lana 61c. ZPP propisano je da ¢e Vrhovni sud Federacije BiH odbaciti kao
nepotpun ili nedozvoljen zahtjev za rjeSavanje spornog pravnog pitanja.

U konkretnom slucaju, prvostepeni sud je u svom dopisu izlozio kratak prikaz sadrzaja
tuzbe, odgovora na tuzbu tuzenih, navode stranaka 0 spornom pravnom pitanju i razloge zbog
kojih se sud obraca sa trazenjem misljenja povodom prijedloga za rjeSavanje spornog pravnog
pitanja. Pri tome, prvostepeni sud sam isti¢e, da nisu ispunjeni uslovi da se podnese zahtjev, da se
ne radi 0 spornom pravnom pitanju nego o ustavnom pitanju, da pred tim sudom ne postoje
istovrsni predmeti, ali izrazava dilemu da li moze prijedlog stranke odbiti i da li je dozvoljeno
izjavljivanje pravnog lijeka na takvu odluku prvostepenog suda.

Dakle, prvostepeni sud je izveo zakljucak da se ne radi o spornom pravhom pitanju, pa
kako novo poglavlje Illa. ZPP, a koje ureduje postupak za rjeSavanje spornog pravnog pitanja, ne
propisuje duznost Vrhovnom sudu Federacije ,,davanja misljenja“ i kako sporno pravno pitanje,
koje se postavlja ovom sudu mora biti sporno pitanje koje ima u vidu odredba ¢lana 61.a) stav 1.
ZPP, a u konkretnom predmetu nije slucaj, to je valjalo zakljuéiti da nisu ispunjeni uslovi iz te
odredbe, jer bi u suprotnom doslo do izigravanja ovog procesnog instituta.

Isto tako razlog za pokretanja postupka za rjesavanje spornog pravnog pitanja ne moze
biti ni izrazena dilema suda, kako da postupi sa prijedlogom stranke koji u konkretnom slu¢aju ne
ispunjava uslove iz ¢lana 61.a) ZPP, jer prvostepeni sud rjeSenjem moze odbiti prijedlog stranke
kao nedopusten i protiv tog rjeSenja nije dozvoljena posebna Zalba - rije¢ o rjeSenju kojim se
upravlja postupkom.

Imajuéi u vidu navedeno valjalo je primjenom odredbe ¢lana 61.c) stav (1) u vezi sa

¢lanom 61.a) stav 1. ZPP odluciti kao u izreci ove odluke.

Predsjednica Gradanskog odjeljenja

